
KAMARDIKA'AN BERLAKOE.








gah seperti jang bisa taloekin dirinja sendiri, jaitoe hawa nafsoenja. Saorang jang gemer oendjoek kaberaniannja di luar ,terhadep laen orang, atawa oendjoek iapoenja tida takoet hadepken bahaja, pastilah aken lekas dapetken kamatian, dan ini ada tjotjok sama satoe pepatah, kaloe tida salah ada berӓtsal dari Kristen, jang bilang: siapa gemer goenaken pedangnja, aken dibinasaken dengen pedang. Maka disini Lao Tze, jang terkenal tida soeka sama peperangan atawa kagalakan satjara djago, memberi nasehat soepaja orang oendjoek kegagahannja dengen taloekin dirinja sendiri lebih doeloe, djangan sampe ia poenja angkara-moerka atawa hawa nafsoe cheiwani meradjalela, sebab tida ada katjilaka'an jang lebih heibat, dan kamorosotan batin jang lebih rendah, dari-pada orang soedah kena diperboedaki oleh hawa nafsoenja hingga ia mendjadi kadjem, boeas dan tidak kenal kamanoesia'an seperti djoega binatang liar (Ajat 1, 2)

Antara itoe doea matjem kaberanian, jang satoe menerbitken bintjana dan jang laen mendatengken berkah. Tetapi jang pertama, hal oendjoek kegalakan, kaberanian dam kenekatan boeat hadaepken bahaja oemoemnja lebih  dikagoemin oleh doenia, sedeng orang jang bisa tindes hawa nafsoenja  djarang dapet pengharga'an, dan malah tida begitoe terkenal. Maka saorang Boediman tida soeka gegabah aken djalenken aja jang doenia atawa orang banjak pandang penting dan berharga, kerna segala perboeatan jang menarik poedjiannja doenia belon tentoe bersetoedjoe dengen Wet dari Thian jang bersifat samar (Ajat 3-5)


Tapi boeat kenalin itoe Wet dari Kabeneran orang poen bisa liat pada tjaranja Tao bekerdja,

